
刺灸心法要訣 

膀胱經文 

原文 

經云：膀胱者，州都之官，津液藏焉，氣化則能出矣。

又云：膀胱當十九椎，居腎之下，大腸之前，有下口，無上

口。當臍上一寸、水分穴處，為小腸下口，乃膀胱上際，水

液由此別迴腸，隨氣泌滲而入，其出入皆由氣化。入氣不化，

則水歸大腸而為泄瀉。出氣不化，則閉塞下竅而為癃腫也。

是經多血少氣。 

  難經曰：膀胱重九兩二銖，縱廣九寸，盛溺九升九合，

口廣二寸半。 

 

 


